
Fel y gwyddoch, mae'r Cynulliad Partneriaeth Seneddol yn chwarae rél bwysig o ran goruchwylio

gweithrediad y Cytundeb Masnach a Chydweithredu rhwng y DU a'r UE ac unrhyw gytundebau

rhyngddynt yn y dyfodol, ac ef yw'r unig gorff a all ddwyn i gyfrif y Cyngor Partneriaeth, sy'n

cynnwys cynrychiolwyr y Comisiwn Ewropeaidd a Gweinidogion Llywodraeth y DU.

Gwnaethom gynrychioli'r Senedd yn nhrydydd cyfarfod y Cynulliad Partneriaeth Seneddol ar 3-4
Gorffennaf. Yn ystod y cyfarfod hwn, cynhaliodd y Cynulliad Partneriaeth Seneddol drafodaethau
pwysig ar nifer o faterion. Gwnaeth grwp trafod ar symudedd dynnu sylw at y materion parhaus i
sector y celfyddydau a diwylliant o ran teithio a mynd ar daith. Roeddem yn gallu tynnu sylw at
dystiolaeth ar y mater hwn a gasglwyd gan eich Pwyllgor yn ei ymchwiliad i gysylltiadau rhwng
Cymru ac lwerddon, a amlygodd fod problemau o hyd er gwaethaf yr Ardal Deithio Gyffredin.

Ailadroddodd y grwp trafod yr argymhelliad a wnaed yn flaenorol i Gyngor Partneriaeth y
Cytundeb y dylai'r UE a'r DU negodi cytundeb cynhwysfawr i ganiatau i artistiaid deithio a
gweithio yn yr UE a'r DU.

Ysgrifennwn atoch i dynnu eich sylw at ein hadroddiad byr ar ganlyniadau'r cyfarfod, gan
obeithio y bydd o ddiddordeb i'ch Pwyllgor.

